
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
信任，則必媢嫉之；世孫則納諸掌握，使不得措手。以余爲世孫之母讐視之，渠欲以母自處，至於釀出甲申之處分。又於世孫琴瑟，又恐其和合，千百沮戲，期使睽異，又慮或近宮女，得有嗣續，俾不得流眄於粉黛，又怒世孫注意外家，百計離間，以至己丑年別監事而極矣。若或世孫欲藉淸原，則忌淸原，若或世孫耽看宋史而出接宮僚，則並與書而忌之。晝宵經營，權必由己，人皆附於我，此何人哉？可謂國運所關。天以何意，俾有某年之變，宗國幾乎顚覆；又以何心，生出乖異之婦女，壞亂世道，魚肉縉紳，理難諶斯。

某年禍祟，專由大小朝間欠損和氣，輾轉到此，是吾之刻骨至冤也。大朝旣如是於子，則亦安知不於孫乎？況

